DULCE M® GARCIA MELLA, SECRETARIA XERAL DA UNIVERSIDADE DE SANTIAGO DE
COMPOSTELA,

CERTIFICA, antes da aprobacion da acta correspondente, que o Consello de Goberno na sesion
ordinaria celebrada o 29 de outubro de 2019, aprobou o Regulamento de profesorado e persoal
investigador ad honorem, nos termos do documento adxunto.

E para que asi conste, asino a presente certificacion en Santiago de Compostela, co V° e Prace
do sr. reitor.

V°e prace

O reitor

Antonio Lépez Diaz

Documento asinado dixitalmente conforme a Lei 39/2015 de 1 de outubro, do procedemento administrativo
comun das administraciéns publicas (BOE n° 236 do 2 de outubro de 2015).

Documento asinado dixitalmente e accesible en:/Documento firmado digitalmente y accesible en:/Digitally signed document with accessibility at:
https://sede.usc.es/csv/5CF1-3A05-4D6E-A7EB

Ver detalle da sinatura na derradeira paxina/Ver detalle de la firma en la Ultima pagina/See detail of the signature on the last page
CSV: 5CF1-3A05-4D6E-A7EB



REGULAMENTO DE PROFESORADO E PERSOAL INVESTIGADOR AD
HONOREM DA UNIVERSIDADE DE SANTIAGO DE COMPOSTELA

A figura de profesorado ou persoal investigador ad honorem concibese para
vincular coa universidade a persoas de probado prestixio, que desenvolven ou
desenvolveron a sua actividade profesional ou académica tanto dentro como féra
da Universidade de Santiago de Compostela, e que se pretende que mantefian
unha colaboracién coa nosa Universidade que redunde nun incremento do seu
prestixio e proxeccion.

Polo que se refire & regulacion desta figura na Universidade de Santiago de
Compostela, a sua existencia esta recollida no Regulamento de honras e
distinciéns da Universidade de Santiago de Compostela, aprobado por acordo
do Consello de Goberno do 14 de marzo de 2008. Posteriormente, o Consello
de Goberno do 25 de marzo de 2009 acordou regular a incorporacién ocasional
de relevantes profesionais que colaborasen na docencia e na investigacion para
achegar a universidade o cofiecemento profesional, cientifico, técnico ou
artistico que nace ou se actualiza tanto no ambito universitario como féra del. En
calquera caso, a natureza da figura de profesorado ou persoal investigador ad
honorem ¢é allea & propia das figuras de persoal docente e investigador das
universidades que se recofiecen na lexislacion estatal e autonémica e, por
suposto, nos Estatutos da USC.

Para desenvolver esta figura, o Consello de Goberno, na sta sesién do 5 de
xufio de 2015, aprobou un Regulamento das figuras honorificas de profesor e
investigador ad honorem da Universidade de Santiago de Compostela que lle
atribuia ao reitor en exclusiva a capacidade para presentar propostas diante do
Consello de Goberno e que abria a posibilidade de utilizar esta figura tanto para
vincular & Universidade persoas de prestixio profesional alleas a ela como para
manter a vinculaciéon de persoal docente e investigador xubilado.

Tras a aprobacién no Consello de Goberno celebrado o 18 de xullo de 2019 dun
novo Regulamento de profesorado emérito da Universidade de Santiago de
Compostela, o equipo de goberno da Universidade decidiu promover un novo
Regulamento de profesorado e persoal investigador ad honorem que actualice a
definicion desta figura, que estableza os requisitos para acceder a ela e que fixe
un procedemento para o seu nomeamento.

O Regulamento foi acordado na Mesa de Persoal Docente e Investigador o dia
17 de outubro de 2019 e informado favorablemente pola Comision de
Organizacion Académica e Profesorado, delegada de Consello de Goberno, o
21 de outubro de 2019.

En consecuencia, o Consello de Goberno, na sta reunion do 29 de outubro de
2019, acordou aprobar o presente regulamento.

TiITULO PRELIMINAR
Artigo 1. Ambito de aplicacion.

Esta norma ten por obxecto regular o acceso a condiciéon de profesorado e
persoal investigador ad honorem da Universidade de Santiago de Compostela
asi como as condiciéns relativas a esta figura e as funciéns que podera
desenvolver.

TiITULO |
Disposicions xerais
Artigo 2. Condiciéns do profesorado ou persoal investigador ad honorem.

1. A Universidade de Santiago de Compostela podera nomear profesorado ou
persoal investigador ad honorem entre aquelas persoas que tefian feito unha
achega relevante a institucion, gocen dun relevante prestixio profesional no seu
campo e presenten un proxecto para colaborar desinteresadamente en
actividades formativas ou investigadoras da USC que sexan de interese para a
institucion por razén de prestixio e proxeccion.

2. Este nomeamento tera efectos puramente honorificos, e non dara dereito a
percibir retribucién ningunha por parte da Universidade.

3. A duracién do nomeamento sera de tres anos, prorrogables por dous mais de
acordo co procedemento establecido, e sempre que se mantefian os requisitos
establecidos no artigo 5. En calquera caso, o nomeamento finalizara cando a
persoa cumpra os 75 anos.

4. Unha vez finalizado este periodo, a condicién de profesorado ou persoal
investigador ad honorem sera vitalicia a efectos honorificos.

Artigo 3. Actividades.

1. O profesorado e persoal investigador ad honorem podera realizar as seguintes
actividades:

a) Colaborar en actividades de investigacion, incluidos contratos, convenios e
proxectos.

b) Colaborar na docencia de posgrao, tanto en mestrados oficiais e propios como
en programas de doutoramento, ata un maximo de 10 horas por curso
académico. En calquera caso, esta colaboracién non tera a consideracion de
actividade docente, sendn a de conferencia, e non computara para o calculo da
capacidade docente lectiva da area de cofiecemento.

c) Colaborar na organizacion e desenvolvemento doutras actividades
académicas ou de investigacion, sempre de acordo co establecido nas suas
normas reguladoras.

2. O profesorado e persoal investigador ad honorem non podera desempeiar
cargos académicos nin participar en érganos colexiados da Universidade.

3. A condicion de profesor/a ou investigador/a ad honorem non dara dereito a
reserva de espazos de uso individual dentro da Universidade. Non obstante, os
centros, departamentos ou institutos poderanlles asignar un espazo de traballo,
sempre dentro da sua dispoiibilidade.

4. O profesorado e persoal investigador ad honorem dispora dunha conta de
correo electrénico e de credenciais de acceso aos servizos en rede da
Universidade, e podera acceder a todos aqueles servizos que o prevexan nas
suas regulacions especificas.

TiTULO Il
Requisitos e procedemento
Artigo 4. Requisitos.

Para ser nomeado profesorado e persoal investigador ad honorem da
Universidade de Santiago de Compostela sera necesario reunir os seguintes
requisitos:

a) Ser persoa de relevante prestixio profesional ou académico.

b) No caso de persoal que pertencera ao cadro de persoal docente e investigador
da Universidade de Santiago de Compostela, estar en situacion de xubilacion
forzosa por razén de idade ou ter sido declarado en situacion de incapacidade
permanente.

c) Ter menos de 75 anos.

d) Non incorrer en ningunha causa de incompatibilidade de conformidade co
artigo 1.1 da Lei 53/1984, do 26 de decembro, de incompatibilidades do persoal
ao servizo das Administracions Publicas.

e) Estar en situacion de alta, alta especial ou situacion asimilada a de alta na
Seguridade Social ou mutualidade equivalente, tanto nacional como
internacional, mediante certificado expedido polo érgano competente.

Artigo 5. Solicitude.

1. A solicitude para o nomeamento de profesorado ou persoal investigador ad
honorem podera ser presentada por un departamento, centro, instituto ou centro
singular de investigacién, asi como proposta pola Reitoria da Universidade de
Santiago de Compostela.

2. A solicitude debera vir acompafada da seguinte documentacion:

a) O plan de traballo, que debera concretar o tipo de colaboracién que se
pretende que realice o candidato no caso de ser nomeado e o periodo inicial de
duraciéon no que esta colaboracion se vai desenvolver.

b) A conformidade coa proposta da persoa interesada, xunto cunha declaracién
responsable relativa ao cumprimento dos requisitos mencionados nos apartados
d) e e) do artigo 4.

c) O curriculum vitae actualizado da persoa proposta.

d) Un informe do departamento, centro, instituto ou centro singular de
investigacion ao que se pretende vincular a persoa proposta ou no que vaian
desenvolverse as actividades previstas no plan de traballo.

Artigo 6. Avaliacion das solicitudes.

1. A Vicerreitoria con competencias en materia de profesorado dara traslado da
documentaciéon & Comisién de Avaliacion de Accions Especiais, que sera a
encargada de realizar a avaliacién das solicitudes presentadas.

2. Para realizar esta avaliaciéon teranse en conta, entre outros, os seguintes
aspectos:

a) A traxectoria docente ou profesional da persoa proposta.

b) A actividade investigadora e de transferencia desenvolvida, en particular, a
producién cientifica, o nimero de teses de doutoramento e de proxectos de
investigacion dirixidos e outros indicadores de calidade da actividade
investigadora.

c) As actividades de xestion realizadas no ambito da universidade, asi como en
organismos e institucions nacionais e internacionais de relevancia social, cultural
ou cientifica.

d) O plan de actividades que a persoa proposta vai desenvolver no periodo para
0 que se solicita o nomeamento.

e) O interese para a universidade da colaboracién proposta.

TiTULO NI
Réxime do profesorado ou persoal investigador ad honorem

Artigo 7. Nomeamento de profesorado ou persoal investigador ad honorem.

1. O Consello de Goberno acordara o nomeamento de profesorado ou persoal
investigador ad honorem a vista da avaliaciéon das diferentes candidaturas
realizada pola Comision de Avaliacion de Accions Especiais e da proposta
subseguinte da Comisiéon de Organizacion Académica e Profesorado.

2. A Reitoria da Universidade de Santiago de Compostela, en execucion do
acordo adoptado polo Consello de Goberno, nomeara as persoas propostas
indicando o departamento, centro ou instituto de investigacion no que se
desenvolvera a sta actividade, e expedira o diploma acreditativo de tal condicion
e, de ser o caso, a venia docendi. Este nomeamento comunicarase aos
departamentos, centros ou institutos correspondentes.

3. A Secretaria Xeral levara un rexistro electrénico no que se inscribiran as
distincions a que fai referencia este regulamento.

Artigo 8. Extincion do nomeamento

1. A extincion do nomeamento poderase realizar, ademais de pola causa
establecida no artigo 2.3, por renuncia da persoa interesada ou ben por acordo
do Consello de Goberno ante unha causa xustificada, previa proposta motivada
do reitor ou dos 6rganos de direccion do departamento, centro ou instituto
afectado e tras dar tramite de audiencia & persoa interesada e solicitar informe
da Comisién de Accidns Especiais e 4 Comision de Organizacién Académica e
Profesorado.

2. A relacion extinguirase tamén no caso de que a persoa nomeada pase a ter
unha vinculacion contractual ou estatutaria coa Universidade de Santiago de
Compostela.

Artigo 9. Prorroga

1. As solicitudes de prérroga deberan ser presentadas pola persoa interesada
acompafiadas dun informe motivado sobre o grao de cumprimento do plan de
actividades proposto canda a solicitude de nomeamento como profesorado ou
persoal investigador ad honorem, dunha actualizacién do plan de traballo para o
seguinte periodo e dos informes mencionados no artigo 5.2.d) deste
Regulamento.

2. A Vicerreitoria con competencias en materia de profesorado dara traslado da
documentacion a Comision de Acciéns Especiais, que avaliara as solicitudes de
prorroga. A vista desta avaliacion, a Comision de Organizacion Académica e
Profesorado emitira un informe, que elevara ao Consello de Goberno.

3. O Consello de Goberno decidira sobre a prérroga do nomeamento de
profesorado ou persoal investigador ad honorem.

Disposicion transitoria Gnica. Réxime do profesorado e persoal investigador
ad honorem nomeado.

As prérrogas do profesorado e persoal investigador ad honorem nomeado antes
da entrada en vigor do presente regulamento rexeranse polo establecido neste
no seu artigo 9.

Disposicion derrogatoria tinica. Derrogacién normativa.

Queda derrogado o Regulamento das figuras honorificas de profesor e
investigador ad honorem da Universidade de Santiago de Compostela, aprobado
por acordo do Consello de Goberno do 5 de xufio de 2015.

Disposicion derradeira tinica. Entrada en vigor.

A presente norma entrara en vigor o dia seguinte ao da sua publicacién no
Taboleiro Electrénico da Universidade de Santiago de Compostela.

